
 Bïhkedimmie gærjagåetie 
 
Gööktenjaepiengïehtjedimmesne jïh 
njieljienjaepiegïehtjedimmesne healsoestasjovnesne maana 
bööredimmiem vadtesekåarhtine gærjagåatan åådtje juktie 
vadtesegærjam saemiengïelesne veedtjedh. Daah göökte 
gærjah maanan aaltarasse sjiehtieh. 
 
Vadtesegærjah namhtah seedtesuvvieh Saemiedigkeste 
gærjagåatan mænngan tjïelte lea bieljelamme dïhte edtja 
meatan årrodh Lohkh munnjien-prosjektesne. 
 
Bïevnesematerijelle lohkemen jïh saemien lidteratuvren bïjre 

edtja aaj fuelhkide gååvnesidh gærjagåetesne. Nuhtjh maaje tyjjeveaskoem Lohkh munnjien. 
 
Mijjieh Saemiedigkien gærjagåetesne vaajtelibie edtja aelhkie årrodh gærjagåetide jïh 
healsoestasjovnide dam prosjektem reeredh. 
 
TIPSH DUTNJIEN MIJ EDTJA VADTESEGÆRJAM VEDTEDH 
 
Vuesehth gærjam maanese jïh eejhtegidie. Soptsesth gærja vadtesinie vadtasåvva guktie dah 
maehtieh dam ektesne lohkedh. 

1. Gærjesne maahtah maanan nommem tjaeledh, mehtie gærjagåeteste gærja lea vadtese jïh 
dov nommem. 

2. Tipsedh guktie eejhtegh jïh maanah maehtieh ektesne lohkedh: 

• Ij leah gåessie fer aareh aelkedh lohkedh. 
• Gærjagåetesne maahtah gærjah gaavnedh dan bïjre mestie dov maana ïedtjem åtna (goh 

kreekh, bïjlh, staaloeh …), jallh gærjah mejtie jïjtje lyjhkh, jïh maaje sïjhth dov maanese 
lohkedh. 

• Lohkemeståanth maehtieh maaje åenehke årrodh, jïh idie daarpesjh abpe gærjam 
lohkedh. 

• Dijjieh maehtede ektesne lohkedh saaht gåessie biejjege. 

3. Vuesehth maanagoevtesem jïh soptsesth faalenassen bïjre gærjagåetesne: 

• Daesnie gærjagåetesne maahtah jienebh gærjah dov maanese jïh jïjtsadth löönedh. 
• Maahta tjaalegem «Gærjatipsh slïedten raejeste govhten jaepien båeries maanan raajan» 

saemiengïelesne vuesiehtidh. 
• Jis fuelhkien ij leah löönemekåarhte, soptsesth guktie dah maehtieh dam åadtjodh. 
• Soptsesth fuelhkieöörnemi bïjre gærjagåetesne.  

 

 

 



LAAVENJOSTOE HEALSOESTASJOVNINE 
 

Lohkh munnjien nuepiem vadta healsoestasjovnine laavenjostedh lohkemem, lohkemelastoem jïh 
aareh gïeleevtiedimmiem eevtjedh. Såemies tjïelke laavenjostoevuekieh maehtieh årrodh: 

• Gærjagåetie tipsem vadta gærjaj bïjre mejtie healsoestasjovne byöroe åestedh jallh plakaath 
darjodh gærjatipsigujmie vuertemetjïehtjelasse. 

• Healsoestasjovne bïevnesh joekede fuelhkieöörnemi bïjre goh maanetjelaavlome jïh 
lohkemeståanth gærjagåetesne. 

• Gærjagåetie lokaalem baerselegaavnedimmide gærjagåetesne faalehte. 
• Lohkemeståante healsoestasjovnesne jallh ræhpas maanagiertesne. 

 

 

 

 

 

 

 

 

 

 

GASKESADTH 

Päivi Alanen 
Lohkh munnjien-prosjekten åvtehke Saemiedigkesne 
paivi.alanen@samediggi.no 
48211006 
 
Dongkeme materijelleste, seedth e-påastem diekie sambib@samediggi.no  
 

 
 
www.samediggi.no/lesformeg 

